
TROMBOTSITLARNI SANASH USULLARI 
1Yusupov B.N., 2Abdiraimova A.N. 

1Toshkent tibbiyot akademiyasi,  
2Toshkent davlat pedagogika universiteti 

 

Trombotsit yadrosiz, 2-4 mkm diametrli hujayra bo‘lib, gemostaz va qon 

ivishda ishtirok etadi. Sog‘lom odamda trombotsitlar soni 180-320 x109/l. 

Trombotsitlar yumaloq va oval shaklda, sitoplazmasi och binafsha rangga 

bo‘yalgan gialomer va markaziy pushti - binafsha rangli granulomer qismlardan 

tashkil topgan. Trombotsitlarning taxminan 80% qonda, 20% esa taloqda bo‘ladi. 

Trombotsitlar 7-8 kun yashaydi. 

Trombotsitning vazifalari: angiotrofik - qon-tomir devorini oziqlantiradi va 

mustaxkamligini ta’minlaydi, adgeziya - birlamchi gemostazda hosil bo‘luvchi 

trombotsitlar shikastlangan qon tomir devoriga yopishadi, agregatsiya trombotsitlar 

bir-biriga yopishadi, laxta retraksiyasi - trombotsitlar bir-biri bilan birikkadi, 

natijada qon laxtasi qisqaradi va tromb hosil bo‘ladi, qon ketishini kamaytirish 

uchun vazokonstriktorlarni ishlab chiqaradi. 

Fonio usuli bilan trombotsitlar sonini aniqlash. 

6. Panchenkov kapilliyariga “25 mm - P belgisigacha” 14% magniy 

sulfat eritmasi yoki 6% etilen diamin tetraatsetat (EDTA) olinadi va probirkaga 

quyiladi. 

7. Barmoqdan olingan qon Panchenkov kapilliyarning K chizigigacha 

olinadi va probirkaga solinadi. 

8. Probirka yaxshilab aralashtiriladi va undan surtma tayyorlanadi, 

fiksatsiyalanadi va Romanovskiy - Gimza usulida bo‘yaladi. 

9. 1000 marta kattalashtirilgan maydonda trombotsitlar soni 1000 

eritrotsitga nisbatan sanaladi (‰). 

10. 1 mkl qonda eritrotsitlar sonini bilgan holda va mingta eritrotsitlar 

soniga nisbatan, formulaga asoslanib 1mkl li qondagi trombotsitlar soni 

hisoblanadi. 

Trombotsit (x109/l) =Eritrotsit x trombotsit (‰) 

Normada Fonio usuli boyicha trombotsitlar soni mingta eritrotsitga nisbatan 

45-70‰. 

Goryaev kamerasida trombotsitlar sonini aniqlash. 

6. Probirakaga 1% - 4 ml ammoniy aksolat eritmasi solinadi. 

7. Probirkaga 20 mkl qon solinadi, yaxshilab aralashtiriladi va eritrotsit 

gemolizi uchun 25-30 minut qo‘yiladi. 

8. Qayta aralashtirilgandan so‘ng eritma Goryaev kamerasiga quyiladi. 

9. 25 katta kvadratlarda diagonal bo‘yicha trombotsitlar soni sanaladi. 

10. Trombotsitlar soni formula bilan hisoblanadi 

hisoblangan trombotsitlar soni x 2000  

Avtomatik analizatorda trombotsitlar sonini sanash. 

Zamonaviy gematologik analizatorlarda trombotsitlar 2-30 fl diapazonli 

o‘lchamlarda ko‘riladi. Avtomatik analizatorlar hujayralarning o‘lchamlari, 

strukturalari, sitokimyoviy va boshqa hususiyatlarini baholaydi, bitta namunada 

tahminan 10000 hujayralarni tahlil qiladi. 

Xulosa. Trombotsitlar qon ivish jarayonida ishtirok etib, uning miqdorining 

kamayishi gipokoagulyasiyaga, ortishi esa giperkoagulyasiyaga olib keladi. 

SHuning uchun trombotsitlar miqdorini tekshirish muhim ahamiyat kasb etadi. 
Adabiyotlar. 

